
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রাজা প্রজা । وه e نم
বসাইবার জন্ত তাহারই কাছে দরবারে যাওয়া নিষ্ফল, এ কথা একটু ভাবিয়া দেখিলেই বুঝা যায়।
মোটকথা,—একটা আস্ত জাত নিজের দেশে বাস করিয়া অন্ত দেশকে শাসন করিতেছে ইতিপূৰ্ব্বে এমন ঘটনা ইতিহাসে ঘটে নাই। অত্যন্ত ভাল রাজা হইলেও এরকম অবস্থায় রাজার বোঝা বহন করা দেশের পক্ষে বড় কঠিন। মুখ্যত অদ্য দেশের এবং গৌণত আপনার স্বার্থ যে দেশকে এক সঙ্গে সাম্লাইতে হয়, তাহার অবস্থা বড়ই শোচনীয়। যে দেশের ভারকেন্দ্র নিজের এতটা বাহিরে পড়িয়াছে সে মাথা তুলিবে কি করিয়া ? না হয় চুরি ডাকাতি বন্ধ হইল, না হয় আদালতে অত্যন্ত স্বক্ষ সুবিচারই ঘটিয়া থাকে, কিন্তু বোঝা নামাইব কোথায় ?
অতএব কনগ্রেসের যদি কোনো সঙ্গত প্রার্থনা থাকে, তবে তাহা এই যে, সম্রাট্ এডোয়ার্ডের পুত্রই হউন, স্বয়ং লর্ড কার্জন বা কিচেনারই হউন, অথবা ইংলিশম্যান্পায়োনিয়রের সম্পাদকই হউন, ভাল মন্দ বা মাঝারি যে কোনো একজন ইংরেজ বাছিয়া পালামেণ্ট আমাদের রাজা করিয়া দিল্লির সিংহাসনে বসাইয়া দিন। একটা দেশ যতই রসালো হউক না, একজন রাজাকেই পালিতে পারে, দেশসুদ্ধ রাজাকে পারে না ।
>'○> 。

		 এই পাতা শেষ সম্পাদিত হয়েছে ১৮:৪৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

